
Vendim i Këshillit të Mediave të Shkruara të Kosovës ndaj 

ankesës së Arlind Manxhuka kundër Demokracia.com  

 

 

Këshilli i Mediave të Shkruara të Kosovës në mbledhjen e tij 

të mbajtur më 04 maj 2022, shqyrtoi ankesën e dërguar nga 

Arlind Manxhuka kundër Demokracia.com lidhur me publikimin e 

lajmit me titull “Skandaloze|Zëdhënësi i LVV-së krahason 

qytetarët që protestuan me tufën e qenve”, dhe mori këtë 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 

 

 

 



 

 

 

                     A R S Y E T I M I 

 

 

Ankuesi pretendon që media e ka publikuar lajmin me titull 

“Skandaloze| Zëdhënësi i LVV-së krahason qytetarët që 

protestuan me tufën e qenve”. Ankesa pretendon se me lajmin 

e publikuar është shkelë kapitulli II të Kodit të Mediave.   

 

Lajmi është shkruar në gazetë online dhe objekt i kësaj ankese 

është teksti i medias, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e pabazuar. 

Pra, nuk miratohet. 

 

Ankuesi ankohet që media i ka publikuar një fotografi nga 

rrjeti social personal dhe ka zmadhuar një çështje, por që në 

fakt nuk mund të konsiderohet si e tillë.  

 

KMShK ka verifikuar publikimin në rrjetin social të ankuesit. 

KMShK konsideron që nëse atë që ka shkruar ankuesi do ta 

thoshte ndonjë qytetar i rëndomtë dhe media do të reagonte, 

atëherë mund të konsiderohej shkelje. Por, kur një mesazh të 

tillë e jep zëdhënësi i subjektit më të madh politik në vend, 

i cili ka shumë ndjekës në rrjetin e tij social dhe mund të 

influencojë njerëz, atëherë nuk mund të konsiderohet shkelje 

reagimi i medias kundër ankuesit.  

 

 

 

KMShK vendosi si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


